
Kantone gegen SVP-Kontingente
Schweizer Kantone lehnen die SVP-Initiative gegen Einwanderung entschieden ab. Sie bläht die
Bürokratie auf und gefährdet die Bilateralen. Die Initiative ist untauglich und nicht lösungsorientiert.

Benedikt Würth
Regierungsrat, Vorsteher
Volkswirtschaftsdepartement
Kanton St.Gallen, CVP

Andreas Rickenbacher
Regierungsrat, Vorsteher
Volkswirtschaftsdepartement
Kanton Bern, SP

Barbara Janom Steiner
Regierungrätin, Vorsteherin
Finanzdepartement Kanton
Graubünden, BDP

Jean-Michel Cina
Regierungsrat, Vorsteher
Volkswirtschaftsdepartement
Kanton Wallis, CVP

Eva Herzog
Regierungsrätin, Vorsteherin
Finanzdepartement Kanton
Basel-Stadt, SP

Marianne Dürst
Regierungsrätin, Vorsteherin
Volkswirtschaftsdepartement
Kanton Glarus, FDP

reclama

■ SVIZRA

56 vischnancas
èn svanidas

2013
(anr) La tendenza da fusiunar vi-
schnancas crescha. A l’entschatta da
quest onn èn ulteriuras 56 vischnancas
svanidas da la carta. Ussa datti anc
2352 vischnancas en Svizra. Quai è in
tschintgavel damain vischnancas che
l’onn 2000. Las pli bleras fusiuns hai
dà l’onn passà en il chantun Berna cun
25. Tranter las grondas fusiuns s’auda
dentant er Ilanz/Glion cun 13 vi-
schnancas.

1860 deva igl en Svizra 3146 vi-
schnancas. Dapi alur è quel dumber sa
reducì. Il trend è ì durant ils davos 20
onns vers pli paucas, dentant pli gron-
das vischnancas. Tenor in studi da
l’Universitad da Berna discutescha
mintga segunda vischnanca davart ina
fusiun pussaivla.

Tranter 1990 e 2000 è il dumber ì
enavos per 122 unitads, e dapi l’onn
2000 per 547 vischnancas (–19%). Ad
onn svaneschan en la media 40 vi-
schnancas en Svizra. Las pli grondas fu-
siuns hai dà en ils chantuns Tessin, Fri-
burg, Vad, Grischun e Vallais.

Possessurs d’ovras idraulicas che ston far sanaziuns e renatiralisaziuns duain vegnir in-
demnisads per ils custs imputabels. MAD

L’access al code da funtauna da
sistems svizzers duai vegnir facilità

(cp) Il vote électronique daventa anc
pli transparent. Ils chantuns partici-
pads simplifitgeschan l’access al
code da funtauna da lur sistems da la
segunda generaziun. E in consorzi la-
vura il Grischun ensemen cun set au-
ters chantuns vi d’in sistem segir per
vote électronique ch’è vegnì sviluppà
vinavant tecnicamain. Il consorzi vote
électronique, dal qual fan part a partir da
l’onn 2014 otg chantuns (1), il chantun
Genevra (ses sistem vegn duvrà da trais
ulteriurs chantuns (2) per votar sin via
electronica via internet) ed il chantun
Neuchâtel, che ha in agen sistem, svilup-
peschan actualmain vinavant lur sistems.

La finamira da quest ulteriur svilup è
la realisaziun da las pretensiuns dal terz
rapport dal cussegl federal davart il vote
électronique da la stad 2013 e da la nova
basa giuridica federala per la votaziun
electronica ch’è entrada en vigur per ils
15 da schaner 2014.

En il center stat en quest connex

l’introducziun d’ina pussaivladad per
verifitgar las votaziuns. Ultra da quai
duai vegnir garantì l’access senza bar-
rieras als sistems, uschia che era persu-
nas cun impediments pon votar enmo-
da autonoma e resguardond il secret da
votaziun.

Ils chantuns involvids han l’intenziun
da facilitar l’access al code da funtauna
da lur sistems sviluppads. In code da fun-
tauna è in text scrit en ina lingua da pro-
grammar d’in program da computer.
Quest pass augmenta la transparenza ed
è pia ina mesira impurtanta per stgaffir
confidenza.

Il chantun Genevra dispona dapi
l’onn 2010 d’ina basa giuridica che per-
metta l’access al code da funtauna (art.
60 lit. 10 da la lescha davart ils dretgs po-
litics). Sin basa da quai ha il chantunGe-
nevra pussibilità l’onn 2013 duas giadas
l’access al code da funtauna.

Il chantun Neuchâtel vul render ac-
cessibel il code da funtauna dal sistem da

la segunda generaziun per utilisadras ed
utilisaders registrads da l’uschenumnà
«guichet unique».

Il consorzi vote électronique vegn a
publitgar uffizialmain il code da funtau-
na dal sistem da la segunda generaziun.

Il code da funtauna dals sistems da la
segunda generaziun vegnan a star a dis-
posiziun il pli baud l’enviern 2014/
2015.

Dapi l’onn 2010 fa il Grischun – sco
in da plirs chantuns da pilot – tests cun
il vote électronique per las Svizras e per
ils Svizzers a l’exteriur. La finamira è
quella da dar fin l’onn 2019/2020 a tut
las votantas ed a tut ils votants dal Gri-
schun la pussaivladad da far diever dal
vote électronique. L’onn 2016 duain cu-
menzar projects da pilot cun votantas e
votants en il Grischun. Il vote électroni-
que duai daventar il terz chanal da vota-
ziun sper la votaziun a l’urna e sper la vo-
taziun per correspundenza, ed avair il
medem status sco quellas.

